
121. Jus Brun: So we unter wen wonhafftig is
de uns viendt is, hefft de ein hus binnen unser stadt
muren stan, so lange de viendtschop steit, schal dat hus
von nemandt beschedeget werden, sondern schal sin
hus gantz weder nomen, wen de sacke verdragen iss.

122. Jus Brun. Von ledegen gude und von
eigenen gude is nemand denstplichtig den forsten noch
sinen vogede.

123. Jus Brun. So welck unser herren uns ladet
an eine unseckre stede, also dat wi mothen angst
hebben lives unde gudes, des wille wi ohme wernen !)
und wes me uns darum schuldt gifft, des wille wie ant-
worden vor senen richter na unser stadt recht.

124. Jus Brun. So unser heren vogt uns orloff

gifit etzlichs dinges, darum scholle wi na unser stadt
recht nicht besweret werden darna mit einigen dingen.

125. Jus Brun. So ein borger sin gutt uth unser
stadt buwet, idt si in wosten dorpen eder in gebaweten
dorffern, davon sindt se unsem f[orsten] noch sinem
vogede nenes denstes noch nenes schattes pflichtig, man
wolde ohn dan nott unde gewalt don, des se rechte
lhenherren hebben, de ohn des cudes bekennen. 2)

126 - Jus. Brun. So borger ut einer stadt kemen,
de unser herren der f[orsten] viendt weren, kopen-
schafft eder anderer sacke haluen, so lange se dar
sindt, schollen se vor unsern herrn den forsten von
rechte und older genade vor oren vogeden secker sin.

127. Jus Brun. Wi hebben vor ein recht, dat
wi und alle unser borger in allen lande und gerichten
der ersamen forsten, der herren unser hartogen von
rechte und older genade, de uns gegeven ist, alles tolles
quidt und fri sin.

| S 121 erinnert an § 17. — § 127 gebt zuritd auf den Hulbe-
brief Herzog Otto’s des Milben 1318, U. XXIII 8.

') wernen ,warnen” pafit nicht, vielletcht tft zu lejen des
wille wi uns weren. — <) bekennen BHier ,den Befig, dic Necdhte
ciner Sade anerfennen”.

